
 

 

 
 

 

 

 

 

 
 

INFORME SOBRE AS VARIACIÓNS NOS  

ÍNDICES DE PREZOS DE CONSUMO 

 
 
 
 

 I P C  

Maio 2008 
 

 

 

 

 

 

 

Santiago, 11 de xuño de 2008 



2 

INFORME SOBRE O IPC DO MES DE MAIO DE 2008 

 

 

 

1.- O índice xeral correspondente a este mes de maio de 2008 en Galicia creceu un 0,8% con 
respecto ao mes anterior, unha décima máis que no conxunto do Estado. O crecemento dos prezos 
con respecto a maio de 2007 foi do 4,8%, dúas décimas máis que no conxunto do estado. 

A variación interanual da inflación subxacente (índice xeral sen alimentos non elaborados nin 
produtos enerxéticos) sitúase no 3,3%, a mesma que a rexistrada en abril e tamén igual a rexistrada 
a nivel estatal. 

En termos de taxa interanual, son os grupos de “Alimentos e bebidas non alcohólicas” (6,8%), 
“Transporte” (8,4%), “Vivenda” (8,5%) e “Hoteis, cafés e restaurantes” (5,4%) os que contribúen en 
maior medida ao crecemento do 4,8% do índice xeral; estes catro grupos explican un 87,1% deste 
crecemento. 

 

 Cadro 1  

VARIACIÓNS PORCENTUAIS 

  Sobre mes 
anterior 

Acumulado no 
ano 

Sobre ano 
anterior 

 

 IPC xeral Galicia 0,8 2,2 4,8  
 IPC xeral España 0,7 2,2 4,6  
      

 

Con respecto ao crecemento interanual do mes anterior, o índice xeral subiu catro décimas, o grupo 
de transporte explica 2,7 décimas deste diferencial. O seguinte gráfico mostra a influencia de cada 
grupo nesta subida de catro décimas. 

Influencia de cada grupo na subida de catro décimas  da taxa interanual do índice 
xeral de maio

0,02

0,00

0,00

0,07

-0,01

-0,02

0,27

0,01

0,03

0,00

0,05

-0,01

0,40

Alimentos e bebidas non alcohólicas

Bebidas alcohólicas e tabaco

Vestido e calzado

Vivenda

Enxoval

Medicina

Transporte

Comunicacións

Ocio e cultura

Ensino

Hoteis cafés e restaurantes

Outros bens e servizos

IPC Xeral

 



3 

2.- Dende o punto de vista das variacións intermensuais, os grupos con maior suba de prezos 
en Galicia foron “Transporte” (2,6%), “Vestido e calzado” (1,6%), “Vivenda” (1,0%), e “Ocio e cultura” 
(0,4%). 

As rúbricas con maior repercusión no índice xeral foron as de “Transporte persoal” (2,3%), 
“Calefacción alumeado e distribución de auga” (1,5%), “Prendas de vestir de muller” (1,6%) e 
“Calzado de muller” (4,6%). 

Os grupos con menor crecemento de prezos en Galicia foron “Medicina” (-0,5%) e “Outros bens e 
servizos”, “Ensino” e “Comunicacións” ámbolos tres con nulo crecemento. 

As rúbricas con menor repercusión no índice xeral foron “Peixe fresco e conxelado” (-2,3%), 
“Medicamentos e material terapéutico” (-1,3%), “Obxectos recreativos” (-0,5%) e “Leite” (-0,4%). 

 

 Cadro 2  

VARIACIÓNS PORCENTUAIS DOS 12 GRUPOS 
 SOBRE O MES ANTERIOR  

  Galicia España  

 Alimentos e bebidas non alcohólicas 0,2 0,2  
 Bebidas alcohólicas e tabaco 0,1 0,1  
 Vestido e calzado 1,6 1,3  
 Vivenda 1,0 0,7  
 Enxoval 0,3 0,5  
 Medicina -0,5 -0,6  
 Transporte 2,6 2,5  
 Comunicacións 0,0 0,0  
 Ocio e cultura 0,4 0,1  
 Ensino 0,0 0,0  
 Hoteis, cafés e restaurantes 0,3 0,2  
 Outros bens e servizos 0,0 0,1  
     

 Índice xeral 0,8 0,7  
     

 
 

3.- En termos de inflación interanual, os grupos que presentan uns crecementos máis elevados 
son: “Vivenda” (8,5%), “Transporte” (8,4%), “Alimentos e bebidas non alcohólicas” (6,8%),  e “Hoteis, 
cafés e restaurantes” (5,4%). 

As rúbricas con maior repercusión no índice xeral foron as de “Transporte persoal” (7,6%), “Turismo 
e hostalaría” (5,2%), “Calefacción, alumeado e distribución de auga” (12,8%), “Leite” (26,3%), “Pan” 
e “Produtos lácteos” (11,7%). 

Polo contrario, os grupos menos inflacionistas a nivel interanual foron: “Ocio e cultura” (-1,3%), “Medicina” 
e “Comunicacións” ámbolos dous con un crecemento de 0,1%. 

As rúbricas con menor repercusión no índice xeral foron as de “Obxectos recreativos” (-5,2%), 
“Patacas e os seus preparados” (-13,0%), “Medicamentos e material terapéutico” (-2,6%), e 
“Prendas de vestir de homes” (-0,8%). 

 Cadro 3  

VARIACIÓNS PORCENTUAIS DOS 12 GRUPOS 
 SOBRE O ANO ANTERIOR  

  Galicia España  
 Alimentos e bebidas non alcohólicas 6,8 6,7  
 Bebidas alcohólicas e tabaco 3,6 4,1  
 Vestido e calzado 0,6 0,8  
 Vivenda 8,5 6,6  
 Enxoval 2,9 2,5  
 Medicina 0,1 0,4  
 Transporte 8,4 8,4  
 Comunicacións 0,1 0,1  
 Ocio e cultura -1,3 -0,6  
 Ensino 4,1 3,9  
 Hoteis, cafés e restaurantes 5,4 4,8  
 Outros 3,0 3,2  
     

 Xeral 4,8 4,6  
 

 

4.- En relación cos índices provinciais, e con respecto ao mes de abril de 2008, Pontevedra é a 
provincia que acada a taxa mais alta (1,0%), mentres que A Coruña e Lugo acadan a mais baixa 
(0,6%). 

En termos de variación interanual, Lugo rexistra a taxa máis alta (5,1%), e A Coruña a máis baixa 
(4,7%). 

 

 Cadro 4  

VARIACIÓNS PORCENTUAIS DO IPC XERAL 
NAS CATRO PROVINCIAS  

  Sobre mes 
anterior 

Acumulado 
no ano 

Sobre ano 
anterior 

 

 A Coruña 0,6 2,0 4,7  
 Lugo 0,6 1,9 5,1  
 Ourense 0,7 2,6 4,9  
 Pontevedra 1,0 2,3 4,8  
      

 

 

5.- Por Comunidades Autónomas o crecemento sobre o mes anterior do índice xeral moveuse 
entre o 0,9% de Navarra e o 0,4% de Ceuta. 

En termos de inflación interanual Cantabria e Castilla-La Mancha acadan a taxa máis alta (5,0%) 
mentres que a máis baixa rexístraa Ceuta e Melilla  (4,2%). Ademais de Cantabria e Castilla-La 
Mancha, presentan crecementos superiores á media nacional Aragón, Castilla y León e Canarias 
(4,9), Galicia (4,8%); e Asturias, Andalucía e Extremadura (4,7%). 

 Cadro 5  

VARIACIÓNS PORCENTUAIS DO IPC XERAL 
NAS COMUNIDADES AUTÓNOMAS  

  Sobre mes 
anterior 

Acumulado no 
ano 

Sobre ano 
anterior 

 

 Andalucía 0,6 2,3 4,7  
 Aragón 0,8 2,4 4,9  
 Asturias 0,8 2,3 4,7  
 Balears 0,8 2,1 4,4  
 Canarias 0,6 2,2 4,9  
 Cantabria 0,7 2,1 5,0  
 Castilla y León 0,7 2,1 4,9  
 Castilla-La Mancha 0,8 2,2 5,0  
 Cataluña 0,7 2,0 4,5  
 C.Valenciana 0,7 2,6 4,5  
 Extremadura 0,6 2,2 4,7  
 Galicia 0,8 2,2 4,8  
 Madrid 0,6 2,1 4,3  
 Murcia 0,6 2,2 4,5  
 Navarra 0,9 1,9 4,5  
 País Vasco 0,5 2,0 4,4  
 La Rioja 0,8 2,2 4,5  
 Ceuta  0,4 2,5 4,2  
 Melilla 0,6 1,8 4,2  

      

 España 0,7 2,2 4,6  
      

 
 

6.-  O valor previsto para a variación interanual do mes de maio de 2008 do índice xeral foi 
inferior en tres décimas ao valor real acadado polo índice, un 4,8%. En canto á inflación subxacente 
o crecemento interanual previsto foi do 3,3%, que coincidiu co valor finalmente observado. 

A predición do crecemento interanual dos compoñentes foi inferior ao valor finalmente acadado nos 
grupos de “alimentos sen elaborar”, “produtos enerxéticos” e “servizos”, coincidiu co valor finalmente 
observado no grupo de “alimentos elaborados” e foi superior en unha décima no grupo de “bens 
industriais sen produtos enerxéticos”. A máxima discrepancia produciuse no grupo de “produtos 
enerxéticos” (2,5 puntos porcentuais) e que explica a discrepancia de tres décimas na predición do 
índice xeral. 

A predición do índice xeral para o mes de xuño de 2008 é dun crecemento interanual do 5,0%, o que 
supón un incremento de dúas décimas con respecto ao crecemento rexistrado no mes anterior, esta 
subida débese fundamentalmente a que se prevé unha elevación de 1,7 puntos porcentuais no 
crecemento dos produtos enerxéticos. A variación sobre o mes anterior será dun 0,3%. A predición 
para xuño de 2008 da inflación subxacente é dun crecemento interanual do 3,4%, unha décima 
superior ao crecemento do mes de maio. O diferencial de crecemento entre a inflación subxacente e 
o índice xeral aumentou en maio e a previsión é que siga en aumento debido aos crecementos dos 
prezos dos produtos enerxéticos  No cadro 6 podemos observar toda esta información. 

A predición do IPC xeral baséase na desagregación do mesmo en cinco compoñentes. Esta 
desagregación realízase da seguinte forma: unha primeira desagregación entre bens e servizos 
partindo da base de que a estrutura de custos e a facilidade a niveis maiores de competencia é moi 
distinta nestes dous grupos. Dentro do sector de bens, as características da oferta son moi distintas 
e convén distinguir fundamentalmente catro tipos de bens: alimentos non elaborados, alimentos 
elaborados, bens industriais sen produtos enerxéticos e produtos enerxéticos. No sector servizos 
non se realiza ningunha distinción. Para cada un dos compoñentes realízase unha modelización 

univariante agás para os combustibles e carburantes (un dos compoñentes de produtos enerxéticos) 
onde se contrasta a súa evolución cos prezos do cru nos mercados internacionais a través dun 
modelo BVAR. 

ANEXO: Táboas con información máis desagregada 

